
Matxe-matxe

Matxe-matxe poema sortaren bidez gure barruko eremuak arakatzen dira, pertsonaren 
oinarri-oinarrizko beldurrak azaleratu eta hitza jartzen zaie, une batean edo bestean, 
gutako bakoitzak izan litzakeen zalantza eta amildegiei.

Besteak beste, suizidioaren gaia hartzen du aintzat, modu esplizituan, hitz joko 
konplexurik gabe, heriotza bera bezala, gordin eta zuzen. Pertsonaren izatean hutsuneek 
zenbat toki okupatzen duten hausnartzen da eta txikitako jolas eta begiradarekin egiten 
dira paralelismoak, jolas literario ustez «garbiari» esangura gaurkotua emanez.

Matxe-matxe poema liburuak, finean, hutsuneak ere norbere toki bilakatzen ditu, 
bizitzen jarraitzeko edo hiltzen hasteko. Gutako bakoitza da poema liburuko protagonista.

Euskal Filologian Doktorea da eta irakasle Mondragon Unibertsita-
teko HUHEZI fakultatean. Literaturari dagokionez, beste sei poema

liburu ditu argitaratuta: Zu zara orain txoria (Elkar, 2011), Hodeiak 
zapatetan (Susa, 2014), Lo zaudela zabaldu dizkizut begiak (Erein, 
2016) «Blas de Otero-Bilbo Uria Nazioarteko Poesia Saria», Ahaztu 
baino lehen, ama (Pamiela, 2021), Manttalingo alaba (Pamiela 2024) 
«Ernestina de Champourcin Nazioarteko Poesia Saria», eta Matxe-
matxe hau bera.

Gazte gaztetatik, Bilbo eta Ondarroa artean bizi da, biak ditu etxe.

